Jemaat-jemaat Allah Al-Masehi

Sabat 29/8/26/120 dan Bulan Baru 1/9/26/120

Teman-teman sekalian,

Seperti mana yang kita ketahui banyak tahun sudah, penggoncangan Jemaat-jemaat Tuhan masih lagi berjalan dan Perintah Utama Pertama tetap menjadi ujian sebenar keimanan itu (lihat karya Perintah Utama yang Pertama [252]). Umat Kristian yang setia menempatkan Perintah Utama Pertama ini lebih tinggi dari yang lain dan Perintah Utama Kedua adalah sepertinya dan mengikutinya (lihat karya Perintah Utama yang Kedua [257]). Pada kedua Perintah ini bergantungnya seluruh Hukum Taurat serta Para Nabi (lihat siri Hukum Tuhan (L1)).

Wujudnya kepuasan hati di kalangan Jemaat-jemaat Tuhan yang telah menerima masuk doktrin Armstrong berkenaan Dua Tuhan Sebenar. Mereka contohnya Jemaat Tuhan Hidup (Living Church of God) serta Jemaat Tuhan Philadelphia (Philadelphia Church of God) menganggap mereka hanya perlu menuntut bidaah Armstrong itu dan mereka akan dapat teruskan tanpa berlaku apa-apa keburukan pada diri mereka serta meneruskan pergerakan WCG sementara ia perlahan-lahan merosot dalam kesesatannya.

Jemaat-jemaat Tuhan Al Masehi didasarkan pada doktrin asal Jemaat Tuhan yang diasaskan dua ribu tahun yang lalu. Doktrin itu mengisytiharkan bahawa hanya ada SEORANG ALLAH YANG BENAR dan bahawa Dia telah mengutus Yesus Kristus dan bahawa hidup kekal didapati dengan mengenali Dia serta Yesus Kristus yang telah diutusNYA (rujuk Yohanes 17:3).

Seseorang mungkin berkata: “Apa yang susah tentang hal ini? Apa yang sukar difahami dalam proses itu?” Hakikatnya adalah Jemaat-jemaat Tuhan tidak mendahulukan Tuhan dan mereka telah berbuat silap. Mereka cuba merayu kepada Trinitarianisme AS dalam permainan bilangan dan mereka telah menanggung dan sedang menanggung penaltinya kerana bidaah tersebut.

Bertentangan kepada apa yang dianjurkan oleh Napoleon, dan Lenin, dan Stalin, dan Hitler, Tuhan tidak memihak kepada mereka yang mempunyai pasukan-pasukan tentera yang besar. Kalaulah Tuhan berminat pada bilangan, kepala Jemaat Tuhan pastinya akan mempunyai tentera dan mereka yang menentangNya akan mati. Ramai antara kita yang telah dihapuskan apabila paus, sebagai contohnya, telah memiliki tentera. Sejarah kita bukannya senang untuk hidup ataupun untuk dibaca. Lihatlah Jemaat-jemaat Tuhan Pemelihara Sabat dan perhatikan bila mereka hidup, di mana mereka hidup, dan apa yang begitu istimewa tentang mereka, dan sememangnya peranan Sabat di dalam kehidupan seharian serta doktrin-doktrin mereka. Doktrin-doktrin dalam sejarah ini terkandung di dalam karya Peranan Hukum Keempat di dalam Jemaat-jemaat Tuhan Pemelihara Sabat dalam Sejarah [170]. Pelbagai sistem Sabat yang ada terkandung di dalam karya Distribusi Umum Jemaat Pemelihara Sabat [122]. Seperti yang akan jelas nanti, bukan semua jemaat Pemelihara Sabat adalah Jemaat-jemaat Tuhan. Sabat hanyalah salah satu dari Perintah-perintah itu dan hanya satu dari tanda-tanda yang mengenalpasti Jemaat.

Pada tahun 1995 kami menyaksikan Jemaat Tuhan Bersatu (United Church of God), iaitu suatu pertubuhan antarabangsa (UCG aia) yang terbentuk dari sisa-sisa pelayanan WCG. Mereka tidak berminat dan juga tidak berani untuk merumuskan suatu doktrin tentang kudrat Tuhan. Mereka telah menarik ramai bekas hadirin WCG. “Anggota” bukanlah istilah yang betul untuk mereka yang bukan pendeta, kerana secara efeknya mereka dilucutkan kepada status pelanggan dan tidak mempunyai hak-hak keanggotaan dalam sistem WCG yang tidak sah penubuhannya, selepas pemalsuan referendum Armstrong itu, ataupun dalam sistem UCG aia itu yang sebenarnya hanya terdiri dari satu badan pendeta yang satu-satunya memiliki hak mengundi serta hakmilik. Mereka kemudiannya terbahagi kepada dua kerana pertikaian atas wang tabung yang dikawal presiden, dan COH Monrovia terbentuk. Sekali lagi, tiada apa-apa perbincangan mahupun pengisytiharan doktrin signifikan yang dibuat dalam kedua-dua badan tersebut.

Jemaat itu di seluruh dunia telahpun berpecah-belah pada masa itu, bukan kerana doktrin tetapi kerana perbalahan mengenai kuasa dan wang. Alkitab mengatakan bahawa kita harus menandakan mereka yang menyebabkan perpecahan di dalam Jemaat. Jika divisi tersebut disebabkan doktrin maka penandaan itu dilakukan untuk menunjukkan siapa yang diperkenan Tuhan (1 Korintus 11:19). Jangan ada sesiapa yang bersikap suka bertengkar, kerana kita tiada kebiasaan seperti ini dalam Jemaat-jemaat Tuhan. Bagaimanapun, jika tiada perbalahan tentang doktrin, buat apa mau bahagi-bahagikan tubuh Kristus? Mereka ini adalah yang menyebabkan pecah-belah dan harus ditandakan. Mereka bukanlah pelayan Tuhan tetapi serigala yang membinasakan domba.

Pada masa depan terdekat kita akan menyaksikan sekali lagi divisi seperti mana UCG aia itu, namun kali ini ia akan berdasarkan doktrin-doktrin mengenai kudrat Tuhan. Kenapa begitu? Jawapannya adalah masalah ini tidak pernah diselesaikan pada mulanya.

Ketika UCG aia dibentuk, kumpulan gagasan sistem WCG yang tidak sedia menyetujui pendekatan Trinitarian terbuka kepimpinan WCG, telah dikumpulkan dengan cermat. Mereka dibentuk menjadi satu kumpulan namun secara rasminya diasingkan dari jemaat itu. Penyusunan semula itu khususnya bertujuan mengekalkan keanggotaan yang mengembalikan persepuluhan demi melindungi pendapatan para pendeta dan bukannya untuk menyelesaikan kekacauan doktrin pada Jemaat-jemaat Tuhan yang diakibatkan ketidakcekapan teologi Herbert Armstrong itu.

Dalam keadaan kesesatan teologi dalam mana Jemaat mendapati dirinya pada pertengahan kedua abad kedua puluh, sebilangan sekolah telah terbentuk dalam WCG, dan juga dalam cabang-cabangnya, dan dalam badan-badan pengasas seperti Jemaat Tuhan (Hari Ketujuh). Pelbagai konferens gereja-gereja tersebut, selewat tahun 1995, mengisytiharkan posisi doktrin mereka sebagai Binitarian atau Diteis. Agendanya kelihatan berkembang ke arah ortodoksi Trinitarian dengan sesenyap yang mungkin, atau sesenyap yang dibenarkan jemaat-jemaat mereka yang hampir tertidur.

Sehingga tahun 1942, Jemaat-jemaat Tuhan semuanya adalah Unitarian klasikal dan jelas sekali bukan Trinitarian. Malah kumpulan Adventist Hari Ketujuh jelas sekali adalah Unitarian, dan menganggap Trinitarianisme sebagai kesesatan bidaah hinggalah kematian Uriah Smith pada tahun 1932. Mereka  tidak sepenuhnya menyokong Trinitarianisme hinggalah tahun 1978.

Dalam semua sistem-sistem Unitarian, Kristus dianggap sebagai Malaikat Besar Hukum Taurat yang telah berbicara dengan Musa pada Gunung Sinai dan telah memberikan Hukum itu kepadanya sambil muncul sebagai Kemuliaan Allah. Dia berbicara untuk dan bagi pihak Tuhan kepada Israel, yang telah dipilihnya untuk membentuk nukleus keimamatannya dan pembawa panggilannya serta keselamatan manusia. Pandangan ini merupakan pandangan seluruh Gereja Kristian malah Gereja di Rom sekalipun hinggalah hujung abad kedua TM. Doktrin-doktrinnya diteliti dalam karya Doktrin-doktrin Asal Kepercayaan Kristian [088].

Ianya penting untuk kita memahami apa yang kita percayai, dan apa yang telah kita sentiasa percayai, agar kita dapat menjawab tentang harapan yang ada di dalam diri kita. Tiadanya hadiah kedua untuk jawapan hampir tepat dalam pengetahuan tentang Allah Maha Esa yang sangat penting ini.

Jadi apakah masalahnya sekarang dalam UCG aia dan ke manakah arah tujuannya? Masalahnya adalah bahawa teologi mereka begitu kurang definisinya hinggakan mereka telah membenarkan, dengan sengaja, sekurang-kurangnya tiga teologi palsu untuk wujud bersama.

Kesilapan-kesilapan tersebut jelas dalam tiga kategori berikut. Mereka adalah Trinitarianisme, Binitarianisme/Diteisme dan Unitarianisme Radikal. Semua ini berbeza dari teologi Unitarian alkitabiah yang klasik dan merupakan bidaah-bidaah di dalam Jemaat-jemaat Tuhan.

Ada yang jelas sekali Trinitarian, menyamar sebagai pendeta-pendeta Jemaat-jemaat Tuhan. Malah, saya telah menanyakan seorang darinya pada satu hari dan dia mengaku secara terbuka bahawa dia menganggap Trinitas itu sebagai penjelasan teologi yang terbaik. Dia, pada masa yang sama, mengatakan bahawa dia amat berbeza dari teologi aliran utama. Ini karut semata-mata dan sesiapapun yang mengetahui tentang teologi aliran utama tahu bahawa itulah syarat asas untuk kemasukan dalam aliran utama tersebut. Boleh dikatakan bahawa kamu dibenarkan percaya apa saja di samping doktrin penanda ini.

Josephus memberitahu kita bahawa berdasarkan doktrin inilah susunan semula selepas banjir di bawah Nimrod dibentuk. Dia memberitahu kita fakta penting ini berkenaan Babilon:

“Tempat di mana mereka telah membina menara itu kini dipanggil Babilon/Babel; kerana kekeliruan bahasa yang mulanya difahami mereka; kerana orang Ibrani mengertikan perkataan Babel sebagai Kekeliruan/Kacau-bilau. Sybil juga menyebut tentang menara ini, serta kekeliruan bahasa itu, apabila dia mengatakan begini:- ‘Ketika semua manusia mempunyai satu bahasa, ada antara mereka yang membina satu menara yang tinggi, seolah-olah dengannya mereka akan naik ke syurga; namun para dewa menghantar taufan angin dan menjatuhkan menara itu, dan memberikan semua orang bahasanya masing-masing; dan kerana itu kota itu telah dipanggil Babilon.’ Mengenai tanah datar Sinear pula dalam negeri Babilonia, Hestiaeus menyebut tentangnya, apabila dia mengatakan:- ‘Para Imam yang terselamat mengambil perkakas-perkakas suci Jupiter Enyalius, dan datang ke Sinear di Babilonia.’ “ (A. of J. Bk. 1, Ch. IV, Whiston Tr. Kregel, halaman 30 ).

Maka ianya jelas dalam fikiran orang-orang kuno bahawa penyembahan Tuhan Triune, di sini digelar Jupiter Enyalius, adalah sangat penting dalam ibadah di Babilon dan sistem itu berasas di situ.

Janganlah ada sesiapa yang ragu-ragu di antara kita. Penyembahan Trinitas merupakan identifikasi asas bagi sistem Matahari (Suria) serta Kultus-kultus Misteri. Kultus Jupiter menumpu pada Pohon Oak Suci Jupiter, yang mewakili Genii ataupun kebolehan reproduktif lelaki keseluruhan negeri itu, serta dewa perempuan Juno, yang mewakili Junones atau kebolehan reproduktif perempuan keseluruhan negeri itu. Aspek ketiga adalah Minerva, yang datang dari Timur Tengah bersama para pengasas negeri Etrusca dan kemudiannya Rom setelah kejatuhan Troy.

Aspek Minerva ini mewakili aspek rohani ketiga Iblis (Syaitan) sebagai Roh Tuhan Triune itu. Minerva ini mempunyai aspek perempuan padanya dan juga muncul sebagai Ibu Dewi.

Teologi di sebalik kisah Alkitab itu diterangkan dalam karya Doktrin Dosa Asal Bahagian 1 Taman Eden [246].

Seluruh sistem Roma didasarkan pada Tuhan Triune di dalam kultus Jupiter dan dalam subsidiari-subsidiari Timur Tengah bagi dewa-dewa Attis, yang meluas di sebelah barat, Adonis di kalangan orang Yunani, dan Osiris di kalangan orang Mesir. Upacara-upacara Orphic dan Bacchic juga dikaitkan dengan kultus-kultus itu. Kultus ini wujud dengan meluas di kalangan orang Celt Gomerite dan Magogite dari Persekutuan Het (Hittite) dan telah memasuki Rom dan Eropah bersama keturunan-keturunan mereka.

Ianya mudah untuk mengenali sistem iblis ini. Teologi dewa Attis dalam struktur yang disalibkan, atau teologi Adonis, hanyalah ini:

Tuhan dinyatakan sebagai dua bahagian berlainan bagi satu Tuhan, iaitu sebagai Bapa dan Anak. Aspek Tuhan “Bapa” terus kekal di syurga. Aspek kedua “anak” turun ke bumi dan disalibkan pada hari Jumaat, turun ke neraka, dan telah diselamatkan oleh dewi dan bangkit pada hari Minggu. Nama-nama serta strukturnya berbeza-beza di kalangan mazhab-mazhab Attis dan Adonis dan Misteri-misteri itu, namun mereka tetap mempunyai teologi yang serupa. Tuhan tetap struktur yang sama iaitu satu modal dalam dua elemen berbeza. Hal ini sepatutnya sesuatu yang biasa kepada sesiapa yang pernah berbicara dengan atau mengkaji umat Trinitarian serta konco Binitarian mereka. Malah apabila golongan Diteis terperangkap dalam perbincangan bahawa Tuhan adalah satu, mereka akan kembali kepada struktur Modal tersebut. Hujah Diteis benar-benar menyimpang dan pelik. Hujahnya adalah, dan saya telah menyaksikannya dalam penerbitan-penerbitan WCG dan oleh para penginjilnya, bahawa terdapat dua tuhan yang telah wujud sebelum waktu bermula dan mereka sama-sama abadi. Dua tuhan yang abadi bersama ini kononnya telah berbincang tentang siapakah yang akan turun dan dikorbankan. Seorang darinya mengambil keputusan untuk turun dan makhluk ini kita kenali sebagai Kristus. Yang seorang lagi terus tinggal di syurga dan dia menjadi bapa kepada yang satu iaitu Kristus. Ramai orang-orang bodoh ini menerima bidaah ini dengan sepenuh hati dan mereka tidak memahami dari mana ia datang.

Apakah maksud falsafah di sebalik gelaran bapa dan anak dalam konteks ini? Jika terdapat dua tuhan yang sama-sama abadi maka kita ada DUA TUHAN BENAR, namun Alkitab mengatakan hanya ada SEORANG ALLAH YANG BENAR dan Dia telah mengutus Yesus Kristus, dan pemahaman ini sangat penting kepada keimanan itu (Yohanes 17:3). Kalaulah anak-anakmu membuat satu persamaan kira-kira yang mengatakan bahawa dua entiti sejati adalah sebenarnya satu entiti sejati saja, kamu tentu akan menggagalkan mereka. Dari satu segi, kita mengatakan bahawa lelaki dan perempuan adalah satu tubuh sebagai suami dan isteri, namun kita sama sekali tidak menganggap mereka sebagai satu makhluk. Bapa dan Anak saling berturutan dalam kewujudan mereka. Seorang adalah hasil dari yang seorang lagi. Ini adalah asas dalam pemahaman istilah-istilah bapa dan anak dalam penggunaan bahasa dan, sememangnya, dalam sebarang bahasa planet ini yang digunakan manusia. Hanya dalam istilah-istilah yang digunakan oleh sistem imam tuhan Triune ini kita perhatikan kekeliruan serta struktur modal ini dianjurkan sebagai satu penjelasan rasional, namun dikatakan adalah satu rahsia kerana ia tidak boleh dijelaskan dalam sebarang pengertian bahasa. Secara falsafahnya, ia tidak masuk akal.

Ada satu lagi versi dongeng ini yang berleluasa dalam Jemaat-jemaat Tuhan sejak hujung Abad Kedua puluh. Ia sebenarnya berasal dari pertikaian-pertikaian yang timbul dalam Reformasi Abad Keenam belas apabila golongan Unitarian radikal dari sekolah Faustus Socinius, atau golongan Socinian, telah bertemu dengan golongan Waldensian Timur yang merupakan umat Unitarian klasik. Kumpulan Unitarian ini lazimnya digelar Arian oleh pihak Trinitarian untuk memperkecilkan teologi Unitarian klasik yang betul dan kuno, yang mempercayai Pra-kewujudan Kristus (lihat karya Pra-Kewujudan Yesus Kristus [243]). Masalahnya adalah bahawa golongan Trinitarian telah salah melaporkan perbincangan teologi itu dengan banyak sekali hinggakan ia sukar untuk betul-betul mengenalpasti kesilapan-kesilapannya. Orang Yahudi telah menyumbang kepada kesilapan laporan ini juga (lihat karya Kohn, Para Pemelihara Sabat di Transylvania, CCG Publishing, 1998, Cox ed.). Variasi-variasinya telah diperiksa juga dalam karya Socinianisme, Arianisme dan Unitarianisme [185].

Kini masalah teologi di dalam Jemaat-jemaat Tuhan, yang digelar Unitarianisme radikal, menyangkal pra-kewujudan Kristus dan mendakwa bahawa Kristus tidak mempunyai kewujudan sebelumnya, sebelum diperanakkan dalam rahim Mariam, selain sebagai satu idea dalam pemikiran Tuhan. Teologi ini seumpama teologi Trinitarian, dan dengan berkesannya mengatakan bahawa terdapat seorang Tuhan yang abadi, dan suatu elemen rohaninya dipisahkan daripadanya dan turun dan mengambil bentuk manusia sebagai Yesus Kristus. Setelah elemen itu mati, ia dibangkitkan dan menerima hidup kekal sebagai sebahagian dari Tuhan yang satu itu. Tidak ia kedengaran seperti biasa didengar? Sepatutnya ya. Ia doktrin yang sama seperti yang kita temui dalam struktur Attis dan Modal itu, yang ditambahkan Roh Kudus sebagai elemen ketiga Trinitas itu. Pelik, namun orang-orang ini mendakwa bahawa ia bukanlah Trinitarian. Ya, sememangnya ia berciri modal dan kebangkitan Kristus menjadikannya Binitarian dalam ertikata keadaan selepas kebangkitan, namun ia tetap berciri Binitarian dalam ertikata bahawa kedua-dua elemen tersebut adalah dari Tuhan yang Satu itu.

Kumpulan dalam UCG aia yang menyokong pandangan ini di kalangan kependetaannya tidaklah kecil dan akan ada perpecahan yang dipaksa di antara mereka atas isu ini. Masalahnya adalah bahawa tidak semua akan mengumumkan apa yang mereka ada. Terdapat satu kumpulan agregat yang menyokong kepalsuan ini dan media penerbitan mereka adalah Journal: News of the Churches of God Newspaper, di mana editornya adalah seorang Unitarian radikal dan penerbitannya cenderung kepada doktrin tersebut. Bersama-sama para pendeta UCG aia yang sebahagian dari kumpulan doktrin itu, kita temui Jemaat Tuhan (General Conference) di bawah Sir Anthony Buzzard, Charles Hunting dan kumpulan-kumpulan lain.

Pandangan ini tidak betul, dan tidak kuno, dan juga bukan doktrin tradisional Jemaat Tuhan. Ia menafikan doktrin-doktrin asas Alkitab serta Kitab Suci sendiri. Sebagai contohnya, Alkitab jelas mengatakan bahawa seluruh Israel telah dibaptiskan ke dalam Musa dalam awan dan dalam laut itu serta memakan makanan rohani yang sama dan meminum minuman rohani yang sama: kerana mereka meminum dari Batu karang rohani yang mengikuti mereka dan Batu karang itu adalah Kristus (1 Korintus 10:2-4). Terdapat sejumlah besar ayat Alkitab yang jelas menunjukkan bahawa Kristus semestinya telah wujud sebelumnya, namun orang-orang ini nampaknya tidak faham.

Masalah sebenarnya juga adalah bahawa kumpulan-kumpulan lain telah mencerobohi Jemaat-jemaat Tuhan. Kumpulan-kumpulan ini ingin membinasakan Jemaat-jemaat Tuhan dan menggunakan apa saja cara kedoktrinan yang akan memecahkannya. Kumpulan Diteis Armstrong sekadar tidak cukup pengetahuan mereka untuk melakukan yang lebih baik di kalangan kependetaannya yang kurang berpengetahuan, dan mereka menyumbang kepada kekacauan teologi itu.

Ke manakah arah tujuan kita dari sini?

Minggu depan kamu akan melihat peningkatan dalam perbalahan mengenai kudrat Tuhan serta pembentukan lebih banyak lagi kumpulan yang berpecah yang berciri Unitarian radikal, Binitarian/Diteis atau Trinitarian.

Kali ini, janganlah kamu mengikut saja seperti boneka bersama mereka yang ingin membawa kamu ke satu sudut, dan biasanya sudut mereka. Gunakanlah peluang ini untuk mengenalpasti doktrin sebenar Allah yang Maha Esa dan Yesus Kristus yang telah diutusNya. Inilah hidup kekal untuk kamu memahami doktrin-doktrin ini. Jangan berbuat silap kali ini. Pilihannya ada di dalam tanganmu dan hanya padamu sahaja. Pilihlah untuk hidup.

Ianya mustahak untuk kamu memahami apa yang dilakukan Kristus sebelum dia menjadi manusia, dan apa yang dicapainya dengan menjadi manusia. Sungguhpun dia mempunyai rupa Tuhan, dia tidak menganggap kesetaraan dengan Tuhan itu sebagai milik yang harus dipertahankan, tetapi sebaliknya menjadikan dirinya kosong. Dia mengambil bentuk seorang hamba dan menjadi seperti manusia, dan dalam bentuk manusia dia telah merendahkan dirinya dan setia hingga mati bahkan mati pada kayu salib (Filipi 2:5-8). Bagaimana pula dia tidak mempunyai pra-kewujudan dan masih boleh menggenapi catatan Kitab Suci ini? Bagaimanakah dia boleh bersama dengan para bapa dan membawa Israel keluar dari Mesir jika dia tidak mempunyai pra-kewujudan? Bagaimanakah dia boleh wujud sebelum Yohanes Pembaptis sedangkan Yohanes enam bulan lebih tua dari Kristus? Mesias datang ke dalam dunia dan satu-satunya Tuhan yang dilahirkan dalam pangkuan bapa itu, berfirman (Yohanes 1:1-18).

Proses keselamatan melibatkan seluruh penciptaan dan dia yang menguduskan serta mereka yang dikuduskan mempunyai asal yang sama (Ibrani 2:11). Takdirmu adalah untuk menjadi Elohim (lihat karya Umat Pilihan Sebagai Elohim [001]). Allah mengambil perhatian terhadap keturunan Abraham (lihat www.abrahams-legacy.org), namun dia juga sedang mengusahakan keselamatan semua manusia serta bani Syurgawi, yang setia dan yang derhaka.

Jemaat-jemaat Tuhan akan terus dipecah-pecahkan sehingga mencapai yang betul, dan kemudian barulah kita dapat membina semula di atas dasar kukuh keimanan yang mula-mula diberikan kepada orang-orang kudus. Kepalsuan-kepalsuan Hebert Armstrong tidak akan dibenarkan mencemar Jemaat-jemaat Tuhan hingga ke dalam Milenium itu. Selagi kamu terus gagal dan menerima kepalsuan, selagi itulah kumpulan-kumpulan itu akan dibahagi-bahagikan semula.

Untuk pembacaan selanjutnya, rujuk karya-karya berikut: Siri Soalan yang Kerap Ditanya 1: Sifat Tuhan [003]; Katolik: Soalan yang Kerap Ditanya [008]; Perkembangan Model Neo-Platonis [017]; Binitarianisme dan Trinitarianisme [076]; Satu Bersama dengan Bapa [081]; Bidaah di dalam Jemaat Rasul [089]; Teologi Awal Tentang Ketuhanan [127]; Arianisme dan Semi-Arianisme [167]; dan Pengenalan kepada Ketuhanan [193].

